ՀԻՄՆԱՎՈՐՈՒՄ

«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ
1. Անհրաժեշտությունը
Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի մշակման համար հիմք են հանդիսացել Հայաստանի Հանրապետության Նախագահի 2016 թվականի հոկտեմբերի 8-ի N 1091-Ն հրամանագրիը և Հայաստանի Հանրապետության կառավարության 2016 թվականի հոկտեմբերի 13-ի N 1111-Ն որոշումը:
2. Ընթացիկ իրավիճակը և խնդիրները
Հայաստանի Հանրապետության Նախագահի 2016 թվականի հոկտեմբերի 8-ի                N 1091-Ն հրամանագրով Հայաստանի Հանրապետության քաղաքաշինության նախարարությունը վերակազմավորման ձևով վերակազմակերպվել է Հայաստանի Հանրապետության կառավարությանն առընթեր քաղաքաշինության պետական կոմիտեի: ՀՀ կառավարությանն առընթեր քաղաքաշինության պետական կոմիտեին, որպես իրավահորջդի, անցել են ՀՀ քաղաքաշինության նախարարության իրավունքներն ու պարտականությունները:
Միևնույն ժամանակ, Հայաստանի Հանրապետությունում քաղաքաշինության բնագավառի լիցենզավորման ներկայում գործող համակարգի գլխավոր հիմնախնդիրներից մեկը մասնագետների մասնագիտական փորձի պակասն է, իսկ որոշ դեպքերում նաև՝ դրանց բացակայությունը, քանի որ ըստ լիցենզավորման կարգերի լիցենզիա ստանալու համար բավարար է միայն բարձրագույն կրթություն ունենալը: Լիցենզավորման գործընթացի բարեփոխումների հիմքում ընկած է ոլորտի մասնագետների բարձրագույն կրթության և աշխատանքային ստաժի պարտադիր լինելու գաղափարը:
Նախագծով առաջարկվում է նաև կարգերից հանել «ֆիզիկական անձ» հասկացությունը: Քանի որ լիցենզիան և լիցենզիային կից ներդիրները տրամադրվում են կազմակերպություններին՝ նրանց մասնագիտական կազմի հիման վրա, ապա տվյալ փոփոխությունը հնարավորություն կտա խուսափել «ֆիզիկական անձ» և «անհատ ձեռնարկատեր» հասկացությունների նույնականացումից և կհստակեցնի քաղաքաշինության բնագավառում լիցենզիա և լիցենզիային կից ներդիրներ ստանալու համար դիմող հայտատուների շրջանակը: 

3. Կարգավորման նպատակը և բնույթը

Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի նպատակը իրավական ակտերի համապատասխանեցումն է և մասնագետների մասնագիտական ստաժի պարտադիր լինելու և այն ըստ կատարած աշխատանքների՝ բնագավառի բարձր որակին համապատասխանեցնելու անհրաժեշտությունը: 

4. Նախագծի մշակման գործընթացում ներգրավված ինստիտուտները և անձինք


Հայաստանի Հանրապետության կառավարությանն առընթեր քաղաքաշինության պետական կոմիտեն:

5. Ակնկալվող արդյունք


Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծով առաջարկվող փոփոխություններն ու լրացումները կապահովեն քաղաքաշինության բնագավառի լիցենզիաների և ներդիրների տրամադրման գործընթացի բնականոն և բարձր որակով կազմակերպումը: 

ՏԵՂԵԿԱՆՔ

Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունումը պետական բյուջեում լրացուցիչ ծախսեր չի առաջացնում:

ՏԵՂԵԿԱՆՔ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
             1.   Այլ իրավական ակտերում փոփոխությունների և/կամ լրացումների      անհրաժեշտությունը
Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 

